
Annotatsiya. Falsafiy terminologiya - ilmiy tilning ajralmas qismi bo‘lib, u falsafa fanining asosiy tushunchalarini
ifodalaydi. Ushbu maqolada falsafiy terminologiyaning shakllanishi va rivojlanishi tarixi tahlil gilingan. Buyuk
mutafakkirlardan Abu Ali Ibn Sino, Nasir Xusrav va Nasriddin Tusiy kabi olimlar tomonidan ilmiy va falsafiy
atamalarni yaratish, tizimlashtirish hamda takomillashtirish borasidagi hissalari o‘rganilgan. Shuningdek, o‘rta
asrlarda va sovet davrida falsafiy terminologiyaning taraqqiyoti, uning milliy tillarga ta’siri hamda bugungi kunda
milliy tilda ilmiy-falsafiy terminologiyani tiklash masalasi muhokama gilingan. Maqolada ilmiy til rivoji va falsafiy
atamalarni yaratish jarayonining til va madaniyatga ta’siri yuzasidan tahliliy fikrlar bildirilgan.

Kalit so‘zlar: falsafiy terminologiya, Ibn Sino, Nasir Xusrav, Nasriddin Tusiy, ilmiy til, atamalar shakllanishi, sovet
mafkurasi, falsafiy lugat.

DOI: https://doi.org/10.47390/SPR1342V5SI1Y2025N19

Kirish. Falsafa - inson tafakkurining eng chuqur va umumiy masalalarini tadqiq etuvchi
fan sifatida o‘zining maxsus tili va terminologiyasiga ega. Falsafiy terminologiya faqatgina
falsafa fani doirasida emas, balki butun ilmiy bilish jarayonida, ijtimoiy-gumanitar va tabiiy
fanlarning rivojida ham muhim ahamiyat kasb etadi. Har bir davrda faylasuflar, mutafakkirlar
va olimlar falsafiy tushunchalarni aniq ifodalash uchun yangi atamalarni ishlab chiqib,
tizimlashtirib borganlar.

Falsafiy terminologiyaning rivojlanishiga turli davrlarda yuz bergan ijtimoiy-siyosiy va
madaniy jarayonlar katta ta’sir ko‘rsatgan. Xususan, Islom sivilizatsiyasining rivoji bilan birga

arab tili falsafiy-ilmiy atamalarni yaratishda asosiy tilga aylangan. Shu bilan birga, Sovet
davrida falsafiy terminologiyaga rus tili orqali ta’sir kuchayib, milliy tillardagi ilmiy terminlar
cheklandi yoki tarjimalar orqali qo‘llanildi. Bugungi kunga kelib, milliy falsafiy terminologiyani
qayta tiklash va uni yanada rivojlantirish zarurati dolzarb masalalardan biriga aylanmoqda.

Falsafiy termin - ilmiy tilning bir turi sifatida falsafiy tilning asosiy qismidir. Falsafiy
terminologiya esa falsafaga doir atamalar majmuini tashkil etib, ular qoidalar, qonunlar,
yo‘nalishlar, ta’limotlar va falsafaga oid boshqa tushunchalarni o'z ichiga oladi.

Falsafiy terminologiya yaratilishi va tizimlashtirilishi an’anasining asoschilaridan biri
buyuk olim Abu Ali ibn Sino (980-1037) bo‘lib, u Sharq peripatetizm maktabiga asos solgan va
uning eng yirik vakillaridan biri hisoblanadi. Ibn Sino ilk bor ilmiy va falsafiy terminlarni
yaratish va tizimlashtirish ishlariga o‘zining mashhur asari — “Donishnoma” da kirishgan.
Ushbu asar tushunarli tilda yozilgan bo‘lib, o‘sha davrda mavjud bo‘lgan barcha fanlarni
tasniflash va tavsiflashni o'z ichiga oladi. Shuningdek, Ibn Sino o‘zining yigirma beshta falsafiy
risolasida ham ilmiy va falsafiy terminologiyani yaratish va tizimlashtirish an’anasini davom
ettirgan. Abu Ali Ibn Sino ilmiy va falsafiy terminlarni ishlab chiqish va tartibga solish
jarayonida bir necha muhim tamoyillarga tayangan: [1; 7-8-b].

Birinchi navbatda, u oddiy so‘zlarga terminologik ma’'no beradi va ularni o'z asarlarida
ilmiy va falsafiy termin sifatida qo‘llaydi. Uning asarlarini, ayniqsa, “Donishnoma”ni
o‘rganayotgan har qanday mutaxassis, mutafakkirning bu tashabbusini osonlikcha paygashi
mumkKin.

Ikkinchidan, Ibn Sino o‘sha davrning olimlari va yozuvchilari orasida keng tarqalgan,
ammo oddiy xalq tomonidan kam qo‘llanilgan so‘zlarga terminologik ma’'no beradi hamda
ularni o'z ilmiy-falsafiy asarlarida keng qo‘llaydi.

Uchinchidan, Ibn Sino oz ilmiy va falsafiy merosida xalq tilida ham, undan oldingi
mualliflar tomonidan ham qo‘llanilmagan ko‘plab yangi terminlarni joriy etgan.

Ibn Sino ilmiy va falsafiy atamalarni yaratish va tartibga solish jarayonida turli
uslublardan foydalangan. Arab tilidan olingan va aniq ma’noda qo‘llangan atamalar: hikmat
(donolik, falsafa), mantiq (logika), giyos (analogiya, taqqoslash), tamsil (obraz), dalil (fakt),
hujjat (tasdiglovchi akt), siyosati mudun (shahar (fugarolik) siyosati), madinai fozila (fozil
(adolatli, mukammal) shahar), madinai zola (noadolatli (nomagbul, axlogsiz) shahar) va
boshqalar.

Falsafiy atamalarni yaratish va tartibga solishga Shayxurraisning safdoshlari — uning
shogirdlari Abu Ubayd Jurjoniy va Ibn Zaylo ham o0z hissasini qo‘shgan. Ular Ibn Sinoning ayrim
asarlarini arab tilidan tarjima qilganlar. Shuningdek, Ibn Sino va undan keyingi
mutafakkirlarning asarlarini arab tilidan tarjima qilgan boshqa olimlar ham ilmiy va falsafiy
atamalarni shakllantirish va tartibga solishda ulkan rol o‘ynaganlar. [2; 18-b].

Ibn Sino va uning salaflari tomonidan yaratilgan terminologik an’analarni davom
ettirgan holda, Nasir Xusrav oz she’riy asarlari va falsafiy risolalari, ayniqsa, «Zod-ul-
musofirin» («Sayohatchilar uchun ozuqga») va «Jome’-ul-xikmatayn» («Ikki hikmat majmuasi»)
kabi asarlarida ko‘plab yangi falsafiy atamalarni joriy gilgan va shu tariga tilning leksik va
falsafiy boyligini sezilarli darajada oshirgan. [3; 25-b] U tomonidan ishlatilgan yangi falsafiy
tushunchalar qatoriga mardumi ibtido‘i (ilk odamlar), nafsi suxanguy (so‘zlovchi nafs), hasti
avval (birlamchi mavjudot), hastkunanda (yaratuvchi) va boshqa ko‘plab so‘zlar kiradi.

Aslida, Nasir Xusrav falsafiy atamalarni shakllantirish va maxsus ma’nolarni ifoda etish
uchun til imkoniyatlaridan keng foydalangan. Bu jarayon ilm-falsafiy fikrning rivojiga ulkan
ta’sir ko‘rsatib, tilni yangi falsafiy tushunchalarni bayon etishga tayyor va moslashuvchan qildi.
Biroq, shuni ta’kidlash kerakki, Nasir Xusrav o'z asarlarida arabiy-falsafiy terminologiyaning
kengayishiga hissa qo‘shgan, bu esa o‘sha davrda arab-islom diniy madaniyatining ma’naviy va
moddiy hayotning barcha sohalaridagi hukmronligi talabiga muvofiq kelgan.

Umuman olganda, «Jome’-ul-xikmatayn» va Nasir Xusravning boshqa falsafiy asarlari
ilmiy-falsafiy va diniy atamalarning ulkan zaxirasiga ega bo‘lib, ular oz tuzilishiga ko‘ra sodda,
yasama va qo‘shma terminlarga bo‘linadi. Ularning ko‘pchiligi hozirgi kunda ham zamonaviy
faylasuflar tomonidan qo‘llanilmoqda. Masalan: Aql (a’lo idrok, ong), aqliy (idrokiy, mantiqiy),
aqli kulli (umumiy aql), aqli faol (faol aql), anvori falaki (samoviy nur), bong (ovoz, signal),
abadiy (doimiy), zamoni kulli (umumiy vaqt), nav (tur, xil), sifoti xos (maxsus xususiyatlar),
mavjud (mavjudot, borliq), sone’ (yaratuvchi, Allohning sifatlaridan biri), quvvat (kuch,
energiya), javhari ruhoni (ruhiy modda, ma’naviy mohiyat), jinsi tabiiy (tabiiy tur, biologik
jins), haddi nur (nur chegarasi), falak (samo, osmon), harakati falak (samo harakati), qismi
nuroniy (nurli, ma’naviy modda), harorat (issiqlik, temperatura), haddi tabiat (tabiatning
chegarasi), nafsi hissi (hissiy nafs), jasad (jism, tana), haddi lafz (so‘zning chegarasi), suxani
rost (rost gap, haqiqat so‘zi), bahoi nafs (nafs qadri, ruhning saqlanishi), oxirat (qiyomat kuni).
Ushbu atamalar Nasir Xusrav tomonidan falsafiy tushunchalarni ifoda etish uchun keng
qo‘llanilgan bo‘lib, uning asarlari orqali bugungi kunda ham til va falsafiy fikr yuritish
imkoniyatlarini boyitishda muhim ahamiyat kasb etmoqda.

Keyingi o‘rta asr davrida islom madaniyati Eron, Baqtriya, Xorazm va Buxorodagi barcha
xalglarni gamrab oldi. Arab tili bu hududlarda fan va xalqaro munosabatlar tiliga aylanib,
deyarli barcha faylasuf va olimlar o‘z asarlarini arab tilida yoza boshladilar. Bunday sharoitda
ilmiy va falsafiy atamalarni yaratish va tartibga solish usullari jiddiy o‘zgarishlarga uchradi:
sharq mutafakkirlari asarlarida arab ilmiy-falsafiy atamalarini qo‘llash tendensiyasi keskin
oshdi.

Bu jarayon XIII asrdagi mashhur olim va faylasuf Nasriddin Tusiy (1201-1274)
asarlarida yanada yaqqol namoyon bo‘ldi. U 100 dan ortiq asarlarida, o‘sha davrning barcha
fanlarini gamrab olgan holda, ilmiy va falsafiy atamalarni asosan arab tilidan olish usuli orqali
tartibga solgan. [4; 78-b]

Nasriddin Tusiy va undan keyingi o‘rta asr mutafakkirlarining arab tilidagi ilmiy-falsafiy
atamalarni qo‘llash tendensiyasi bir gancha sabablarga ega edi:

- Jamiyat, siyosat, fan va madaniyat sohalaridagi hamkorlik 7 asrdan ortiq davom etgani
sabablj, falsafiy va ilmiy terminologiya hamda til lug‘at boyligi bir-biriga yaqinlashdi.

- Nasriddin Tusiy o‘zining «Asos-ul-istigbos» (Iqtiboslar asosi), «Makuloti ashara» (O'n
kategoriya), «Isboti Vojib» (Zarur narsalarning isboti), «Xayru shar» (Yaxshilik va yomonlik),
«Dar gismati mavjudot» (Mavjudotlarning bo‘linishi haqida), «Og‘oz va anjom» (Boshlanish va
yakun), «Fi nafs va-l-isbot» (Nafs va uning isboti haqida), «Axloqi Nosiriy» (Nosiriy
axlogshunosligi), «Nasihatnoma» (Nasihatlar kitobi), «Rusumi podshohoni qadim va tarzi
giriftani moliyot» (Qadimgi podshohlar urf-odatlari va moliyaviy to‘lovlar usullari) kabi
asarlarida shu tarixiy talablarga asoslangan holda falsafaning nazariy va amaliy
terminologiyasini takomillashtirdi.

Nasriddin Tusiyning asarlari, ayniqsa, zamonaviy tilda matematik, tabiiy fanlar va
ekologik terminologiyani modernizatsiya qilish niyatida bo‘lgan har bir kishi uchun katta
ahamiyatga ega.

Yuqorida qayd etilgan nasriy falsafiy asarlardan tashqari, zamonaviy falsafiy
terminologiya uchun mustahkam asos sifatida o‘rta asr sufiy-shoirlarining ko‘plab she’riy
asarlari ham xizmat qilishi mumkin.

«Qasidai Abulhaysam» - falsafiy poeziyaning eng mukammal namunasi hisoblanadi.
Hozirgi kungacha sanasi aniglanmagan bu asar Abulhaysam Juzjoniy qalamiga mansubdir.

Qasida falsafiy savollar shaklida tuzilgan bo‘lib, muallif 0z qo‘ygan savollariga she’riy
tarzda javob berishga harakat qgiladi.

Bu kabi asarlar nafaqat falsafiy tushunchalarni targ'ib etgan, balki ilmiy-falsafiy
atamalarning shakllanishi va rivojlanishiga ham ulkan hissa qo‘shgan.

Biroq Abulhaysam vafot etgani sababli, u qo‘ygan falsafiy savollarga o‘zi javob bera
olmadi. Uning vafotidan so‘ng, uning shogirdi Ibn Surx Nishopuriy, keyinchalik esa Nosir Xusrav
ushbu qasidaga mufassal sharh yozganlar [5, 180-185-b].

Ushbu qasidadagi falsafiy atamalarning ko‘pchiligi arabcha manbalardan olingan.
Masalan: mudrik (idrok etuvchi), idrok (anglash, tafakkur), burhon (dalil, isbot), azal
(abadiylikning boshlang‘ich nuqtasi), abad (mukammal abadiylik), istixbor (xabar topish,
ma’lumot olish), avvaliyat (birlamchilik), kul (butun, yaxlitlik), juz (qism, bir bo‘lak) va
boshgqalar. [6; 25-b].

Natijada, IX-XIX va XX asrning boshlariga qadar mutafakkirlar mukammal falsafiy
atamashunoslik tizimini yaratdilar. Bu tizim nuqtai nazarlarni, murakkab va abstrakt
tushunchalarni hamda aniq ma’'nolarni ifoda eta oladigan darajada shakllandi.

Yangi davrda, ya'ni Sovet Ittifoqi mavjud bo‘lgan vaqtda, ilmiy-falsafiy terminologiyani
mukammallashtirish va uni tartibga solish uchun imkoniyatlar mavjud edi. Biroqg, Sovet
hukumati rasmiy pozitsiyasi milliy tillarda falsafiy va ilmiy-texnik terminologiyani
shakllantirish emas, bu sohani rus tili orqali taraqqiy ettirish tarafdori bo‘lgan.

Sovet kommunistik mafkurasi maxsus nazariyaga asoslangan edi:

1. Kelajakda milliy tillar yo‘qolishi va ular o‘rnida mintaqaviy tillar paydo bo‘lishi kerak
edi.

2. Vaqt o'tishi bilan mintaqaviy tillar ham yo‘qolib, yagona dunyo miqyosidagi til
shakllanishi kerak edi.

3. Bu umumjahon tilining asosiy ilmiy va falsafiy bazasi rus tili bo‘lishi nazarda tutilgan
edi.

Shu sababli, sovet davrida milliy tillardagi falsafiy va ilmiy-texnik terminologiya keng
rivojlanish imkoniyatiga ega bo‘lmadi. Rus tili sovet xalqlari milliy tillaridagi falsafiy va ilmiy
atamalarga ustuvor ta’sir o‘tkazdi va ularning amaliyotda qo‘llanilishiga cheklovlar qo'yildi.

Shunday qilib, bir tomondan, sovet mafkurasi ta’siri ostida sovet xalqlarining zamonaviy
milliy tillari o‘zlarining tarixiy va o‘rta asrlardagi asoslaridan ajralib borayotgan bir paytda,
ikkinchi tomondan, milliy adabiy tilning har tomonlama rivojlanishi uchun juda qulay
sharoitlar yaratildi.

Olimlar va yozuvchilarning sa'y-harakatlari natijasida, zamonaviy til leksikologiyasini
tizimli rivojlantirishga asos bo‘lgan bir gator lug‘atlar yaratildi.

Hozirgi vaqtda, yurtimiz mustaqillikka erishgan bir davrda, milliy tilda ilmiy-falsafiy va
texnik terminlarni yaratish va tartibga solish masalasini chuqur o‘rganib, tahlil qilishimiz zarur.
Shuningdek, milliy tilning madaniy aslligi va o‘ziga xosligini to‘liq tiklash ustuvor
vazifalarimizdan biri bo‘lishi kerak.

Xulosa. Falsafiy terminologiya falsafiy tilning asosi bo‘lib, uning shakllanishi va
evolyutsiyasi turli davrlardagi ijtimoiy, siyosiy va madaniy jarayonlar bilan uzviy bog‘liq. Ushbu
magqolada Ibn Sino, Nasir Xusrav va Nasriddin Tusiy kabi buyuk mutafakkirlar tomonidan
falsafiy va ilmiy atamalarni yaratish, tizimlashtirish va takomillashtirish borasidagi faoliyati
tahlil qilindi. Shuningdek, falsafiy terminologiyaning rivojlanishiga Islom sivilizatsiyasi, arab
tilining ilm-fan tiliga aylanishi va Sovet mafkurasi ta’siri keng yoritildi.

Sovet davrida falsafiy va ilmiy atamalar asosan rus tili orqali shakllangani bois, milliy
tillardagi falsafiy lug‘atning rivojlanishi cheklangan. Bugungi kunda esa milliy tildagi ilmiy-
falsafiy terminologiyani tiklash va uni yanada boyitish dolzarb masala bo‘lib qolmoqda.
Magolada til va madaniyatning o‘zaro ta’siri, falsafiy atamalarning shakllanish jarayoni va
ularning zamonaviy ilmiy nutqdagi ahamiyati haqida tahliliy fikrlar bildirilgan.

Umuman olganda, falsafiy terminologiyaning shakllanishi nafaqat falsafa fanining
rivojiga, balki umumiy ilmiy bilish jarayonining takomillashuviga ham muhim ta’sir ko‘rsatgan.
Shu sababli, milliy falsafiy lug‘atni tiklash va rivojlantirish - ilmiy-ma’rifiy taraqqiyotning
muhim yo‘nalishlaridan biri hisoblanadi.

